
 

 

VOORAF. 

 

L.S.! - Hierdie reeks geskiedkundige dokumente, wat die 
leser tans aangebied word, behels enkele stukke uit die 
s.g. Odéversameling uit die Staatsargief te Pretoria, 
benewens enkele aanvullende dokumente deur mij uit 
ander bronne bijeengebreng. 
 

In Voortrekkermense I, (bl. 270) en ook in 
Voortrekkermense II, (bl. 2) werd reeds verskeie ander 
stukke uit dieselfde versameling openbaargemaak; en 
dáar het ik tewens oor Odé een en ander meegedeel, 
waarmee ook hier volstaan kan word. Hij was 'n 
Hollandse onderwijser, tot 9 Nov. 1893 werksaam aan die 
Dept. van Onderwijs te Pretoria; maar werd op genoemde 
datum deur die Uitvoerende Raad van die Suidafrikaanse 
Republiek opgedra, om die boustof te versamel vir 'n 
geskiedenis van die Republiek.  Odé se opdrag het mee-
gebreng, dat hij moes rondgaan, en soveel molik oue 
mense, wat deelgeneem 't aan die Voortrek, oor hul 
ervarìngs en die geskiedenis ondervra. Vir dié einde werd 
hom 'n naamlijs gegee van mense wat in die eerste plaas 
daarvoor in aanmerking sou kom, en, naar alle 
waarskijnlikheid werd vir die samestelling van dié 
naamlijs geraadpleeg ook President Kruger, genl. Joubert 
en lede van die Volksraad. 
 

Odé is gedurende die eerste maande van 1894, met die 
lijs gewapen, daarop uitgegaan ; en die verklarings in 
hierdie boekdeel opgeneem, - behoudens nog die twee in 
die twee eerste dele van die-selfde serie, - is die netto 
resultaat van sij arbeid. In Desember 1897, nadat hij dus  
 



 

bijna drie jaar aan die werk was, is hij plotseling siek 
geword, en kort daarna te Pretoria dood.  Hij had nog g'n 
tijd gehad om die versamelde materiaal tot 'n geheel te 
verwerk, soos die bedoeling was. 
 

Hij was die eerste “Staatshistorikus,” na wijle Pres. M.W. 
Pretorius, wat op sij oue dag met dieselfde tietel 
aangestel werd teen 'n jaargeld, en indertijd ook 'n paar 
kleinighede in die lig gegee 't, hoewel sij salaris bedoel 
was meer in die geaardheid van 'n pensioen.  Odé het 
veel geskiktheid en ook liefde besit vir die werk; en, oor 
die algemeen verdien die gegewens wat hij versamel het 
alle vertroue, d.w.s. as herinneringe van mense wat 
destijds al in die meeste gevalle 'n halwe eeu verwijder 
was van die gebeurtenisse waarvan hulle vertel.  Almal is 
in die tussentijd dood. 
 

Deur vergelijking, onderling sowel as met ander bronne, 
het ik getrag om die historiese waarde daarvan te 
verhoog.  Mij arbeid is bepaal gewees tot 'n sorgvuldige, 
deur die Staatsargiewe gewaarmerkte afskrif, en die 
annotasie daarvan. 
 

Bij mij behandeling van die teks werd slegs die spelling 
herlei tot die vereenvoudigde, en sommige bekende 
Kaffer-name tot 'n algemeen geijkte weergawe. 
 

Met letters aangeduide aantékeninge het betrekking op 
die teks; met sijfers genummerde nota's lig die teks toe. 
Die nummering van die aantékeninge is, om allerhande 
tegniese moeilikhede, deurlopend vir iedere dokument. 

